
ee
k:

 B
AO

-2
02

5a
21

2-
(I-

11
63

)

BIZKAIKO ALDIZKARI OFIZIALA BAO
2025, azaroak 05. Asteazkena212. zk. 1. orr.

I. ATALA
BIZKAIKO LURRALDE HISTORIKOKO FORU ADMINISTRAZIOA

Bizkaiko Foru Aldundia

Azpiegituretarako eta Lurralde Garapenerako Saila

Bizkaiko Foru Aldundiaren 95/2025 FORU DEKRETUA, urriaren 30ekoa, zei-
naren bidez oinarri arautzaileak onesten baitira Bizkaiko Lurralde Histori-
koko udalerriei dirulaguntzak emateko, Bizkaiko Foru Aldundiaren Errepide 
Sareko errepideei lotuta dauden udal-titulartasuneko lehendik dauden sarbi-
deetako bide-segurtasuna hobetzeko proiektuak idazteko.

Bizkaiko Foru Aldundiko Azpiegituretarako eta Lurralde Garapenerako Sailak, erre-
pideen eta bizikleta-bideen arloan dituen eskumen esklusiboak baliatuta, bide-azpiegi-
tura foralak planifikatu, proiektatu, eraiki, kontserbatu, aldatu, finantzatu, erabili eta us-
tiatzeko ardura du, honako xedapen hauetan ezarritakoaren arabera: Euskal Herriaren 
Autonomia Estatutuko 10.34 artikulua; Autonomia Erkidegoko Erakunde Erkideen eta 
Lurralde Historikoetako Foru Organoen arteko Harremanei buruzko 1983ko azaroaren 
25eko 27/1983 Legearen 7.a) 8 eta 7.a) 10 artikuluak; eta, hurrenez hurren, aipatutako 
legea garatzeko eman ziren 1985eko martxoaren 5eko 17/1985 eta martxoaren 12ko 
31/1985 Foru Dekretuak.

Esparru horretan, 2005eko maiatzaren 31ko 5/2005 Foru Arauak Foru Administra-
zioak emandako dirulaguntzen araubide juridiko orokorra arautzen du, eta dekretu ho-
netarako oinarria ezartzen du. Dekretu honen helburua da Bizkaiko Lurralde Historikoko 
udalek errepideen foru-sarean bide-segurtasuna hobetzeko egiten dituzten jarduketak 
finantzatzen laguntzea.

Bide-segurtasuna funtsezko elementua da bide-azpiegituren kudeaketan eta plangin-
tzan. Errepideen foru-sareak eta udalen ardurapeko sarbideek edo inguruneek bat egiten 
duten lekuetan interakzio-espazioak sortzen dira, eta espazio horietan tokiko jarduketek 
modu nabarmenean lagun dezakete bide-sarearen funtzionamendu globala hobetzen. 
Testuinguru horretan, mugikortasun efizienteagoa, seguruagoa eta foru-sarearekin ondo 
integratuta dagoena ekar dezaketen esku-hartzeak identifikatu eta proposatzen dituzte 
udalek beren jardun-eremuetan.

Dekretu honen bidez, halako lankidetzak sustatu nahi dira, eta, horretarako, udale-
rriek sustatutako ekimenak finantzatzeko laguntza emango da, onura partekatuak sor-
tzen dituztenean eta bide-azpiegituraren segurtasuna eta funtzionaltasuna indartzen 
dutenean. Zehazki, laguntza horiek Bizkaiko Lurralde Historikoko 2.500 biztanle baino 
gutxiagoko udalerrietako udalentzat dira berariaz, aurrekontuko mugen edo muga tekni-
koen ondorioz bestela bideraezinak liratekeen jarduketak egin ahal izatea bermatzeko.

Jarduera horietarako finantzaketa-esparru bat ezartzeko beharrari buruzko hausnar-
keta egin da antzeko arazoak dituzten hainbat lurraldetan, zeinetan udalerri txikientzako 
dirulaguntzen programak garatu baitituzte, errepideen ingurunean bide-segurtasuna ho-
betzen duten esku-hartzeak sustatzeko.

Urte hauetan pilatutako esperientziari esker, egiaztatu ahal izan da laguntza horiek 
eragin positiboa izan dutela bide-segurtasunean eta udal-azpiegituren funtzionaltasu-
nean, eta laguntza finantzario hori gabe ezartzeko zailak izango liratekeen neurriak 
ezartzea erraztu dela. Eredu hori eta haren balorazio positiboa erreferentziatzat hartuta, 
Bizkaiko Foru Aldundiak dekretu hau sustatzen du, ekimen hori Bizkaiko Lurralde His-
torikoaren berezitasunetara egokitzeko eta, udalerriekin lankidetzan arituz, foru-sarean 
bide-segurtasuna hobetzen laguntzeko.

Bide-azpiegiturek, segurtasuna bermatzeaz gainera, mugikortasunaren eta garraio 
jasangarriaren arloko aldaketetara egokitu behar dute. Nazioartean eta Europan, Zero 
Ikuspegia eta Sistema Segurua bezalako estrategien helburua ez da soilik istripu-ta-
sa murriztea; mugikortasun efizienteagoa, irisgarriagoa eta jasangarriagoa sustatu nahi 
dute ere. Garraio multimodaleko ereduetaranzko bilakaeraren, ibilgailuen erabilera par-

tekatuaren eta azpiegituren kudeaketan teknologia gero eta gehiago txertatzearen ondo-
rioz, politika publikoak behartuta daude joera global horiekin bat egitera. Alde horretatik, 
dekretu honen bidez, udalerrietan bide-segurtasuna hobetzeaz gainera, mugikortasun 
jasangarriagoa eta erresilienteagoa lortzeko trantsizioan lagundu nahi da.

Dekretu honek honako helburu hauek ditu:
1.	� Foru-sarean jarduketak sustatzea, sarbideetan, bidegurutzeetan eta beste puntu 

kritiko batzuetan egindako hobekuntzen bidez trafikoaren segurtasuna eta efi-
zientzia optimizatzeko aukera emango dutenak.

2.	� Udal-azpiegiturak bide-segurtasuneko estandarretara egokitzeko laguntza ema-
tea, eta, horretarako, diseinuak segurtasunaren, jasangarritasunaren eta irisga-
rritasun unibertsalaren irizpideekin bat datozela ziurtatzea.

3.	� Hobekuntza horiek finantzatzeko laguntza ematea udalerriei, eta bermatzea jar-
duketak bat datozela inbertsio publikoan efikazia eta efizientzia izateko irizpide 
teknikoekin.

Dekretu honen ikuspegia Europan eta Estatuan sustatutako bide-segurtasuneko po-
litiketan kokatzen da, eta bat dator honako hauekin:

1.	� Zero Ikuspegia eta Sistema Seguruaren ikuspegia, istripu-tasa murrizteko fun-
tsezko zutabeak.

2.	� Euskal Autonomia Erkidegoko Bide Segurtasuneko eta Mugikortasun Seguru 
eta Jasangarriko Plan Estrategikoa 2021-2025 eta Bide Segurtasunaren Aldeko 
Euskal Ituna, Bizkaiko Foru Aldundiak aktiboki atxiki direnak.

Dekretu hau jasota dago Bizkaiko Foru Aldundiaren 2025erako Urteko Arau Planean, 
eta Azpiegituretarako eta Lurralde Garapenerako Sailak herritarrei foru-errepideen sare 
gero eta seguruagoa, modernoagoa eta fidagarriagoa eskaintzeko duen eginkizunaren 
barruan sustatutako jardueren parte da. Sistema Seguruaren printzipioekin bat dator, fo-
ru-sarearen eta udal-inguruneen arteko interakzio-guneetan bide-segurtasuna hobetzen 
laguntzen duten jarduketak sustatzen baititu. Finantzatutako esku-hartzeek trafikoaren 
segurtasuna eta funtzionaltasuna optimizatuko dituen bide-diseinua ahalbidetu beharko 
dute, Europar Batasuneko eta Estatuko bide-segurtasuneko estrategiekin bat etorriz.

Era berean, genero-ikuspegia txertatu da Foru Dekretu hau prestatzeko prozesuan, 
honako manu hauek betez: Emakumeen eta Gizonen Berdintasunerako eta Emakumeen 
aurkako Indarkeriarik Gabeko Bizitzetarako Legearen testu bategina onartzen duen 
martxoaren 16ko 1/2023 Legegintzako Dekretua, ekainaren 20ko 4/2018 Foru Araua, 
Emakumeen eta Gizonen Berdintasunerakoa, eta Bizkaiko Foru Aldundiaren 2013ko 
azaroaren 19ko 141/2013 Foru Dekretua, genero-inpaktuaren aurretiazko ebaluazioa 
Legegintzako Dekretu horretan aurreikusitakoaren arabera egiteko jarraibideak ezartzen 
dituena.

Ildo horretan, lehen adierazi den bezala, foru-dekretu honen izapidetzean genero-in-
paktuaren aurretiazko ebaluazio-txostena erantsi da. Era berean, hizkuntza inklusiboa 
eta ez sexista erabiltzea bermatu da idazketan, eta sustatu da diruz lagunduko diren 
proiektuek, dagokienean, sexuen araberako analisi xehatua eta mugikortasun, segurta-
sun-perzepzio eta irisgarritasunean behar bereiziak kontuan hartzea. Neurri horiek de-
kretuaren ikuspegia berdintasun-betebehar normatiboetara eta kolektibo guztien segur-
tasun-hoberako egokitzen laguntzen dute.

Bestalde, kontuan hartu da maiatzaren 28ko 63/2019 Foru Dekretuan xedatutakoa, 
zeinak hizkuntza ofizialen erabilera-irizpideak ezartzen baititu Bizkaiko Foru Aldundian, 
haren erakunde autonomoetan eta foru sektore publikoan; eta Bizkaiko Foru Aldundiaren 
16/2018 Foru Dekretuaren bidez, 2018ko otsailaren 27an onartutako “Klausula sozial, 
ingurumeneko eta beste politika publiko batzuei buruzko klausulak dirulaguntzen proze-
duretan sartzeko gida”-n jasotakoa.

Foru Administrazioak ematen dituen dirulaguntzen araubide juridiko orokorra arau-
tzen duen 2005eko maiatzaren 31ko 5/2005 Foru Arauaren 16.1 artikuluak ahalmena 
ematen dio Bizkaiko Foru Aldundiari dirulaguntzen oinarri arautzaileak foru-dekretuz 
onesteko, aurretik zerbitzu juridikoaren txostena eginda; eta 2010eko martxoaren 23ko 



ee
k:

 B
AO

-2
02

5a
21

2-
(I-

11
63

)

BIZKAIKO ALDIZKARI OFIZIALA BAO
2025, azaroak 05. Asteazkena212. zk. 3. orr.

34/2010 Foru Dekretuaren 41.1 artikuluak, 5/2005 Foru Arauaren garapenerako Diru-
laguntzen Erregelamendua onartzen duenak, oinarri arautzaileak eta deialdia bereizita 
izapidetu ahal izatea aurreikusten du, eta Bizkaiko Foru Aldundiaren Gobernu Kontsei-
luari dagokio haiek onesteko eskumena.

Halaber, Bizkaiko Lurralde Historikoko Foru Erakundeen Hautapen, Antolaketa, Erre-
gimen eta Funtzionamenduari buruzko 1987ko otsailaren 13ko 3/1987 Foru Arauaren 
39.k) artikuluak ezartzen du foru-diputatuei dagokiela, beren Sailari dagozkien gaiei bu-
ruzko foru-dekretu proiektuak Bizkaiko Foru Aldundiari aurkeztea, haren onespenerako. 
Kasu honetan, Azpiegituretarako eta Lurralde Garapenerako Saileko foru-diputatuari da-
gokio foru-dekretu proiektu hau proposatzea.

Foru-dekretu honek betetzen ditu erregulazio onaren printzipioak, Administrazio Pu-
blikoen Administrazio Prozedura Erkidearen 39/2015 Legean, urriaren 1ekoa (aurreran-
tzean 39/2015 Legea), aurreikusitakoak, eta Bizkaiko Foru Aldundian xedapen orokorrak 
egiteko prozedura arautzen duen 87/2021 Foru Dekretuaren, ekainaren 15ekoa, 3. arti-
kuluan jasotakoak.

Zehazki, arauak egiaztatzen du egokitzen dela beharrezkotasunaren eta efikazia-
ren, proportzionaltasunaren, segurtasun juridikoaren, gardentasunaren, herritarren par-
te-hartzearen, azkartasunaren eta efizientziaren, eta kontu-ematearen printzipioetara.

Halaber, honako derrigorrezko txostenak eman dira:
1.	 Genero-inpaktuaren Aurretiazko Ebaluazioaren Txostena.
2.	 Azpiegituretarako eta Lurralde Garapenerako Sailaren Txosten Juridikoa.
3.	 Klimaren inpaktu-txostena.
4.	 Genero-inpaktuaren Aurretiazko Ebaluazioaren Txostena.
5.	 Kontrol ekonomikoaren txostena.
6.	 Legaltasun-txostena.
Hori dela bide, Azpiegituretarako eta Lurralde Garapenerako Saileko foru-diputatuak 

proposatuta, eta Bizkaiko Foru Aldundiaren Gobernu Kontseiluak eztabaidatu eta onartu 
ondoren,

XEDATZEN DA:

Xedapen Bakarra.—Dirulaguntzen oinarrien onarpena
Oinarri arautzaileak onartzea, Bizkaiko Foru Aldundiaren Errepide Sareko errepideei 

lotuta dauden udal-titulartasuneko sarbideetako bide-segurtasuna hobetzeko proiektuak 
idazteko dirulaguntzak Bizkaiko Lurralde Historikoko udalerriei emateko.

Bilbon, 2025eko urriaren 30ean.
Azpiegituretarako eta Lurralde 
Garapenerako foru diputatua,

CARLOS ALZAGA SAGASTASOLOA
Ahaldun Nagusia, 

ELIXABETE ETXANOBE LANDAJUELA

DIRULAGUNTZAK EMATEKO OINARRI ARAUTZAILEAK  
BIZKAIKO LURRALDE HISTORIKOKO UDALERRIEI BIZKAIKO  

FORU ALDUNDIAREN ERREPIDE SAREKO ERREPIDEEI LOTUTA DAUDEN 
UDAL-TITULARTASUNEKO LEHENDIK DAUDEN SARBIDEETAKO  

BIDE-SEGURTASUNA HOBETZEKO PROIEKTUAK IDAZTEKO
AURKIBIDEA

I. titulua.—Xedapen orokorrak.
1. oinarria.—Foru-dekretuaren xedea.
2. oinarria.—Erakunde onuradunak.
3. oinarria.—Diruz lagundu daitezkeen jarduketak.
4. oinarria.—Diruz lagundu ezin diren proiektuak.
5. oinarria.—Laguntzen zenbatekoa.
6. oinarria.—Diruz lagundu daitezkeen gastuak.
7. oinarria.—Gehienez aurkez daitezkeen eskabideen kopurua.
8. oinarria.—Eskatzen den dokumentazioa.
9. oinarria.—Gastua xedatzeko epea.
10. oinarria.—�Diruz lagundutako proiektua, entregatzeko epea, justifikazio-epea eta 

epeen eta betekizunen ez-betetzea.
11. oinarria.—Dirulaguntza emateko prozedura.
12. oinarria.—Dirulaguntzaren ordainketa.

II. titulua.—Dirulaguntza guztietarako xedapenak.
13. oinarria.—Finantzaketa.
14. oinarria.—Beste dirulaguntza batzuekiko bateragarritasuna.
15. oinarria.—Laguntzaren publizitatea.

III. titulua.—Dirulaguntzak emateko prozedura.
16. oinarria.—Prozedura antolatu eta instrukzioa egiteko organo eskudunak.
17. oinarria.—Eskabideak aurkezteko modua eta epea.
18. oinarria.—Espedientearen instrukzioa.
19. oinarria.—Ebaluazio-irizpideak.
20. oinarria.—Proposamenen ebaluazioa.
21. oinarria.—Ebazpen-proposamena.
22. oinarria.—Aurrekontu-muga.
23. oinarria.—Ebazteko epea.
24. oinarria.—Laguntza emateko ebazpena.
25. oinarria.—Errekurtsoak.
26. oinarria.—Dirulaguntzari uko egitea.
27. oinarria.—Jakinarazpen elektronikoa.

IV. titulua.—�Dirulaguntzen kudeaketari eta justifikazioari buruzko xedapen oroko-
rrak.

28. oinarria.—Erakunde onuradunen betebeharrak.
29. oinarria.—Jarraipena egiteko ahalmena.
30. oinarria.—Baldintzak aldatzea.

V. titulua.—Dirulaguntzak itzultzea.
31. oinarria.—Borondatezko itzulketa.



ee
k:

 B
AO

-2
02

5a
21

2-
(I-

11
63

)

BIZKAIKO ALDIZKARI OFIZIALA BAO
2025, azaroak 05. Asteazkena212. zk. 5. orr.

32. oinarria.—Ez-betetzeen ondoriozko itzulketa.
33. oinarria.—Ez-betetzeen mailakatzea.
34. oinarria.—Itzultzeko prozedura.

VI. titulua.—Dirulaguntzen arloko arau-hauste administratiboak.
35. oinarria.—Zehapen-prozedura.

Azken Xedapenak.
Azken Xedapenetako Lehenengoa.—Araubide juridikoa.
Azken Xedapenetako Bigarrena.—Arauen garapena.
Azken Xedapenetako Hirugarrena.—Eskumenen delegazioa.
Azken Xedapenetako Laugarrena.—Interpretazioa.
Azken Xedapenetako Bosgarrena.—Aurrekontu-zuzkidura.
Azken Xedapenetako Seigarrena.—Indarrean jartzea.

I. TITULUA
XEDAPEN OROKORRAK

1. oinarria.—��Foru-dekretuaren xedea
Araudi honen xedea da Bizkaiko Lurralde Historikoko udalerriei dirulaguntzak ema-

teko araubidea ezartzea, Bizkaiko Foru Aldundiaren Errepide Sareko errepideekin lotura 
duten udal-titulartasuneko sarbideetako bide-segurtasuna hobetzea helburu duten jar-
duketen proiektuak idaztea sustatzeko. Foru-dekretu honetan araututako dirulaguntzak 
udal- eta toki-eskumeneko jarduketak finantzatzeko erabiliko dira, baldin eta jarduketok 
xede badute udalen ardurapeko sarbideetan eta gatazkatsuak diren bidegurutzeetan 
arriskuak murriztea, eta haiekin lotura duten foru-errepideetan segurtasuna hobetzea, 
bereziki kolektibo kalteberen joan-etorriko eremuetan eta kalteberatasun bereziko pun-
tuetan.

2. oinarria.—�Erakunde onuradunak
1.	 Betekizun orokorrak

Dirulaguntzen onuradun izan ahalko dira Bizkaiko Lurralde Historikoko udalerriak. 
Dagokion udalak aurkeztu beharko du eskabidea, eta berak izango du diruz lagundutako 
jarduketen exekuzioaren ardura.

2.	 Onuradun izateko baldintzak
Erakunde eskatzaileek baldintza hauek bete beharko dituzte eskabidea aurkezteko 

unean:
a)	� Diruz lagundu daitezkeen jarduketen gaineko udal- edo toki-eskumenaren titula-

rrak izatea, indarrean dagoen araudian xedatutakoaren arabera.
b)	� Ez egotea 2005eko maiatzaren 31ko 5/2005 Foru Arauaren 12. artikuluak onura-

dun izaera lortzeko ezartzen dituen debeku-egoeretan.
c)	� Egunean izatea zerga-betebeharrak, Gizarte Segurantzarekikoak eta dirulagun-

tzak itzultzeari dagozkionak.
d)	� Emakumeen eta Gizonen Berdintasunerako 2018ko ekainaren 20ko 4/2018 

Foru Arauaren (aurrerantzean 4/2018 Foru Araua) 42. artikuluak ezarritako ezein 
egoeratan sartuta ez egotea.

e)	� Proiektuetan, hala badagokio, sexu-banaketan oinarritutako analisia eta mugi-
kortasun-, segurtasun-perzepzio- eta irisgarritasun-premia bereiziak barne har-
tzea; halaber, hizkera inklusiboa eta ez sexista bermatzea proiektuetan eta diru-
laguntzen eskuratzeari eta justifikazioari lotutako dokumentu guztietan.

f)	� 2019ko maiatzaren 28ko 63/2019 Foru Dekretuaren 13.3 eta 13.4 artikuluetan 
ezarritako betebeharrak betetzea, hizkuntza ofizialen erabilerari buruzko irizpi-
deei dagokienez.

Erantzukizunpeko adierazpen bidez justifikatu ahal izango dute erakundeek erakun-
de onuradun izateko debeku-egoeretako batean ez daudela, eskabide-prozesuan web 
bidez eskuragarri dagoen ereduaren arabera.

3. 	 Betebehar espezifikoak
Era berean, erakunde onuradunek honako konpromiso hauek hartuko dituzte:
a)	� Diruz lagundutako proiektuen idazketa gauzatu eta justifikatzea, dirulaguntza 

emateko ebazpenean eta oinarri hauetan ezarritako epean eta baldintzetan.
b)	� Jasotako laguntzaren zabalkunde egokia bermatzea, foru-araudian publizitateari 

eta gardentasunari buruz ezarrita dagoena betez.
c)	� Proiektuen idazketarako kontratuetan, ahal den neurrian, jasangarritasunari, 

berrikuntzari eta erantzukizun sozialari loturiko irizpideak sartzea; horretarako, 
gomendatzen da klausula sozial, ingurumeneko edo berrikuntzakoak txertatzea, 

enplegu inklusiboa, energia-eraginkortasuna edo material birziklatuen erabilera 
sustatzeko.

d)	� Esku-hartzeak bideragarri izateko beharrezko sektore-baimen guztiak izapide-
tzea eta eskuratzea.

3. oinarria.—�Diruz lagundu daitezkeen jarduketak
Diruz lagun daitezkeen proiektuek zuzenean eta eraginkortasunez lagundu beharko 

dute Bizkaiko Errepideen Foru Sareko bide-segurtasuna hobetzen. Horretarako, izatez 
honelakoak diren proiektuak izango dira diruz laguntzeko modukoak:

1.	� Dauden sarbideetan edo bidegurutzeetan ikuspena hobetzen dutenak, soilketen, 
oinplanoko eta/edo altxaerako lerrokaduraren zuzenketen eta lotura-angeluen 
hobekuntzaren bidez.

2.	� Sarbidea edo bidegurutzea erabiltzen duten ibilgailuen maniobragarritasuna op-
timizatzen dutenak.

3.	� Lehendik dauden sarbideak berrantolatzea eragiten dutenak, tarte batean haien 
dentsitatea murriztuz.

4.	 Ezkerreko biraketa arriskutsuak ezabatzen dituztenak.
5.	� Ibaiertzetako oztopoak kentzen dituztenak edo euste-sistemak ezartzen dituzte-

nak, istripuen larritasuna prebenitzeko.
6.	� Dauden sarbideen azken zatiak hormigoitzen eta/edo asfaltatzen dituztenak, fo-

ru-titulartasuneko errepideetan galtzada zikintzea saihesteko.
7.	� Ur-pilaketak eragin ditzaketen drainatze-gabeziak zuzentzen dituztenak, segur-

tasun-arazoak ekiditeko.
8.	� Ikastetxeetara, osasun-zentroetara edo kolektibo kalteberei arreta emateko zen-

troetara irisgarritasuna hobetzen dutenak.
9.	� Trafikoa baretzeko neurriak barne hartzen dituztenak, baina soil-soilik jarduketa 

multzo zabalago baten parte direnean, hala nola bidegurutzeen geometria hobe-
tzea edo ertzetako arriskuak kentzea; inoiz ez modu isolatuan.

10.	� Oinezkoentzako eta bizikletentzako iragazkortasunari segurtasuna ematen dio-
tenak eskari nabarmena dagoen eremuetan, bidegurutzeak eta ibilbide naturalak 
seguruak eta eraginkorrak direla bermatuta, baina soilik jarduketa-multzo zaba-
lago baten parte direnean, hala nola bidegurutzeen geometria hobetzea edo er-
tzetan arriskuak kentzea, eta ez jarduketa isolatu gisa.

11.	� Foru-errepideekin dituzten bidegurutzetako bide-segurtasuna hobetzeko seina-
leztapen-jarduketak.

12.	� Argiztapen-jarduketak, soil-soilik oinezkoen segurtasuna hobetzeko helburua 
dutenean; diruz lagundu ahalko dira bakarrik sarbideetan egiten diren esku-har-
tzeak eta bertan oinezkoen ibilbide edo bidegurutzeak argiztatzeak oinezkoen 
ikusgarritasuna eta babesa modu eraginkorrean indartzen badu.

4. oinarria.—�Diruz lagundu ezin diren proiektuak
Ez dira diruz lagunduko:
1. 	� Errepideen funtzionaltasunean edo bide-segurtasunean eragin negatiboa duten, 

talken arriskua handitzen duten edo jarduketaren eremuan gatazka nabarmen 
handitu dezaketen proposamenak.

2. 	� Aplikatu beharreko edozein araudi urratzen duten proposamenak, bereziki traza-
durari, bide-segurtasunari, seinalizazioari edo irisgarritasunari dagokienez.

3. 	� Itxuraz eskakizunak betetzen badituzte ere, dirulaguntzen helburu zehatzari eta 
xedeari erantzuten ez dioten proposamenak, eduki desbideratua, loturarik gabe-
koa edo jarduketa diruz lagungarrien irismenetik kanpo dagoena.

4. 	� Oro har, sarbide berrien proposamenak, edo garapen urbanistikoen kontura gau-
zatu beharrekoak. Sarbide berrien proposamena soilik onartuko da aurretik zeu-

den sarbideak berrantolatzeko balio duenean, eta horrek Foru Errepidearekin 
dauden loturen bide-segurtasunean eragin onuragarria duenean.

5. 	� Gurutzaguneetan semaforoak jartzea soilik dakarten proposamenak, zeinek Az-
piegituretarako eta Lurralde Garapenerako Sailaren barne-prozedura bereizia 
behar baitute.

5. oinarria.—�Laguntzen zenbatekoa
Emandako dirulaguntzek hautatutako proposamena definitzen duen eraikun-

tza-proiektua idazteko aurrekontuaren zenbatekoaren zuzeneko dirulaguntza izango 
dute. Zenbateko hori jarduketaren justifikazio-memorian jasoko da, eskatutako doku-
mentazioaren barruan.

Laguntza jaso duen proiektu-proposamen bakoitzeko diruz lagundu daitekeen gehie-
neko zenbatekoa 40.000 eurokoa izango da.

Oinarri hauen babesean emandako laguntzak beherantz eguneratuko dira proiektua 
idazteko azken kostua onartutakoa baino txikiagoa bada.

Proiektuaren azken kostuak hasierako aurrekontua gainditzen badu, entitate onura-
dunak bere funts propioekin hartu beharko du gainkostua.

Azpiegituretarako eta Lurralde Garapenerako Sailak uste badu proiektua idazteko 
kostuak gehiegizkoak direla izaera bereko gastuen batez besteko kostuarekin alderatu-
ta, diruz lagundutako zenbatekoa murriztu ahal izango du bere ustez doia eta neurrikoa 
den gastuari dagokion zenbatekoraino.

6. oinarria.—�Diruz lagundu daitezkeen gastuak
Diruz lagun daitezkeen gastutzat joko dira proiektuen idazketari zuzenean lotutako 

ordainsariak eta gainerako kostuak, deialdiaren ekitaldiko urtarrilaren 1etik aurrera sortu 
eta fakturatzen direnean.

Balio erantsiaren gaineko zerga diruz lagun daiteke erakunde onuradunak benetan 
ordaintzen duenean eta zentzu honetan erantzukizunpeko adierazpenaren bidez justifi-
katzen duenean; inola ere ez da diruz lagun daitekeen gastutzat hartuko berreskuratu 
edo konpentsatu ahal denean.

7. oinarria.—�Gehienez aurkez daitezkeen eskabideen kopurua
Udal bakoitzak eskabide bakarra aurkez dezake, eta gehienez hiru proiektu-propo-

samen deialdi bakoitzeko. Proiektu bakoitzak errepide-sareko kokaleku bakar batean 3. 
oinarrian jasotako jarduketaren bat barne hartu beharko du. Proiektu bakoitza banaka 
baloratuko da.

Erakunde bereko eskabideen kopuruak muga hori gainditzen badu, instrukzio-orga-
noak azkenik jasotako eskabidea bakarrik ebaluatuko du eta gainerakoak automatikoki 
baztertuko ditu.

8. oinarria.—�Eskatzen den dokumentazioa
Erakunde eskatzaileek eskabideei ondoko dokumentazioa erantsi beharko diete:
1. 	 Dirulaguntza eskatzeko erabakia jasotzen duen udal-ebazpenaren ziurtagiria.
2. 	� Jarduketaren justifikazio-memoria
		� Memoria horrek eraikuntza-proiektuaren irismeneko jarduketak definitzeko adi-

nako dokumentu teknikoa izan behar du, eta, gutxienez, dokumentu hauek bildu-
ko ditu:

		 a)	� Deskripzio-memoria, zeinetan argi eta garbi azalduko baitira gauzatu beha-
rreko jarduketa, indarrean dagoen araudiarekin bat datorrela eta bide-segur-
tasunean espero den eragin positiboa. Edukiak:

			  1)	� Uneko arazoaren identifikazioa, bide-segurtasuna, irisgarritasuna eta 
sarbidearen funtzionaltasuna kontuan hartuta.

			  2)	� Errepidearen ezaugarriak, sarbidearen aurretik eta ondoren gutxienez 
200 m-ko tartean:

			�  Oinplanoa, altxaera eta zeharkako sekzioa. Jarduketaren eremua ulertzeko 
nahikoa irudikapen aurkeztuko da, plano edo krokis zenbatestekoekin; ez 
da beharrezko topografia-apuriketa xeherik ezta garapen tekniko osoa ere, 
baina proposatutako esku-hartzearen bideragarritasuna baloratu ahal izan 
behar da.

	�	�	�  Eta jarduketa karakterizatzeko egokitzat jotzen diren gainerako alderdi guz-
tiak.

	�	� b)	� Eraikuntza-proiektua idazteko aurrekontua, zeinaren zenbatekoa baita diru-
laguntzaren xedea.

	�	� c)	� Proiektatutako jarduketen planoak. Jarduketaren eremua eta planteatutako 
konponbideak irudikatzen dituzten plano edo eskema grafikoak aurkeztu 
beharko dira. Fase hau aurrekoa denez, ez da beharrezkoa izango behin 
betiko edo teknikoki garatutako dokumentuak izatea; nahikoa izango da pro-
posamena ulertzea, haren bideragarritasuna eta bide-segurtasunean izan-
go duen eragina baloratzea eta dirulaguntzaren helburuekin bat datorrela 
egiaztatzeko aukera ematen duten kroki edo plano gutxi-gorabeherakoak 
aurkeztea. Dokumentazio tekniko osoa finantzatutako eraikuntza-proiektuan 
garatuko da.

	�	� d)	� Proiektuak gauzatzeko jarduketa posibleen aurrekontu zenbatetsia.
3. 	 Dirulaguntza jasoko duen banku-kontuaren titulartasun-ziurtagiria.
4. 	 Erantzukizunpeko adierazpena, erakundeak foru-arauetan eskatutako beteki-

zunak betetzen dituela eta Bizkaiko Lurralde Historikoko Dirulaguntzei buruzko 5/2005 
Foru Arauaren 12. artikuluan jasotako onuradun izateko debeku-egoeretan ez dagoela 
egiaztatzeko, baita dirulaguntzak estaltzen ez duen inbertsioaren zatia bere baliabidee-
kin finantzatzeko konpromisoa ere.

5. 	 Interbentzioko edo idazkaritza-interbentzioko txostena, gastua zein aurrekon-
tu-kredituaren kargura hartu den edo hartuko den adierazten duena.

9. oinarria.—�Gastua xedatzeko epea
Deialdia egin eta hurrengo urteko martxoaren 31 baino beranduago ez den dataz 

emango da proiektua idazteko kontratua esleitzeko ebazpena, edo, kontratu txikien ka-
suan, gastua xedatzeko dokumentua.

10. oinarria.—�Diruz lagundutako proiektua, entregatzeko epea, justifikazio-epea 
eta epeen eta betekizunen ez-betetzea

1.	 Dirulaguntzaren xedea: diruz lagundutako proiektua
Dirulaguntza emateko xedea betetzeko, azken produktu gisa eraikuntza-proiektua 

idatziko da, idazketa-prozesua amaituta, eta instrukzio-organoaren esku jarriko da, de-
kretu honetan ezarritako baldintzak eta eskakizunak betetzen direla egiaztatu ondoren, 
onartu edo uka dezan.

Amaierako produktu horrek jarduketak behar bezala definitzeko nahikoa den doku-
mentu tekniko bat osatuko du, eta gutxienez honako dokumentu hauek izango ditu, ze-
rrenda mugagabe gisa:

a)	� Memoria:
		 1)	� Proiektuaren xedea.
		 2)	� Hartutako konponbidearen aurrekariak eta justifikazioa.
		 3)	� Obraren ezaugarri orokorrak.
		 4)	� Ingurunearen egoera (geologia, hidrologia, klimatologia, ingurumena, trafi-

koa, bide-segurtasuna, drainatzea, seinaleak eta euste-sistemak, ikusgarri-
tasuna, etab.).

		 5)	� Aplikatu beharreko araudia

b)	� Memoriaren eranskinak:
		 1)	� Azterlan espezifikoak (geoteknikoa, trazadura, zoruak, hidraulikoa, trafikoa, 

ingurumen-inpaktua, bide-segurtasuna, seinaleak, euste-sistemak, etab.).
		 2)	� Diseinuaren justifikazio-kalkuluak.
		 3)	� Prezioen eta neurketen justifikazioa.
c)	� Planoak:
		 1)	� Kokapen-plano orokorrak eta xehatuak.
		 2)	� Trazaduraren oinplanoa, altxaera eta atalak.
		 3)	� Bidegurutzeen, egituren eta obra berezien planoak.
		 4)	� Seinaleen, euste- eta drainatze-sistemen, zoruen eta berritzeen planoak.
		 5)	� Eta abar.
d)	� Preskripzio Tekniko Partikularren Agiria (PTPA).
		 1)	� Gauzatzearen, neurketen, materialen eta kalitate-kontrolaren zehaztapenak.
		 2)	� Obrari aplika dakizkiokeen baldintza tekniko espezifikoak.
e)	� Neurketak eta aurrekontua:
		 1)	� Obra-unitateen zerrenda eta neurketa.
		 2)	� Aurrekontu xehatua eta banakatua.
		 3)	� Gauzatze materialaren eta kontrata bidezko gauzatzearen aurrekontu oroko-

rra (GMA eta KGA).
f)	� Segurtasun- eta osasun-azterlana:
		 1)	� Arrisku-identifikazioa eta prebentzio-neurriak.
		 2)	� Lanak gauzatzeko segurtasun-ebaluazioa.
g)	� Ingurumen-inpaktuaren azterketa (aplikatuz gero):
		 1)	� Ingurumen-inpaktuen identifikazioa.
		 2)	� Neurri zuzentzaileak eta ingurumen-jarraipena.
h)	� Lan-programa:
		 1)	� Gauzatze-plangintza.
		 2)	� Faseak eta kronograma.
		� Dokumentu horiek bermatu beharko dute obra diseinatu eta gauzatuko dela in-

darrean dagoen araudiak ezarritako bide-segurtasun, kalitate eta jasangarrita-
sun estandarren arabera.

	�	� Dirulaguntzaren xede diren proiektuen izaera zehatza dela eta, berariaz garatu 
beharko dira bide-segurtasunarekin zerikusia duten apartatuak eta dokumen-
tuak; izan ere, laguntza-programa honetan hautagai izateko, ezinbesteko baldin-
tza da proiektuko jarduketen bidez hobekuntza lortzea.

	�	� Aurrekoaz gain, kontuan hartuta jarduketak lehendik dauden sarbideetara bide-
ratuta daudela, puntu hauek ere berariaz jorratu beharko dira:

i)	� Errepidetik eta sarbideetatik dagoen ikuspena.
j)	� Dauden seinaleak eta inguruko beste sarbide batzuk.
k)	� Bide-segurtasunaren arloan eginiko hobekuntzen balorazio espezifikoa, es-

ku-hartzearen aurretik eta ondorengo ikuspen-baldintzak zehaztuz, biraketa-ma-
niobretan egindako neurketak barne, eta honako betekizun hauek betez:.

	�	� 1)	� Bigarren mailako bidetik lehentasunezko bidera sartzea:
	�	�	�  Eskuinerako biraketa: gurutzaguneko ikuspena handiagoa izan behar da bi-

garren mailako errepidearen aldeko erreiaren eta noranzkoaren gelditzeko 
distantzia baino.

	�	�	�  Ezkerrerako biraketa: gurutzaguneko ikuspena handiagoa izan behar da bi-
garren mailako errepidearen aldeko erreiaren eta noranzkoaren gurutzatze-

ko distantzia baino, eta behar bezainbesteko ikuspena izan behar du kontra-
ko noranzkoaren gurutzatzeko eta gelditzeko distantzietarako.

	�	� 2)	� Lehentasunezko bidetik bigarren mailako bidera irteteko:
	�	�	�  Eskuinerako biraketa: gurutzaguneko ikuspena handiagoa izan behar da bi-

garren mailako errepidearen aldeko erreiaren eta noranzkoaren gelditzeko 
distantzia baino.

	�	�	�  Ezkerrerako biraketa: gelditzeko ikuspena handiagoa izan behar da bigarren 
mailako errepidearen aldeko erreiaren eta noranzkoaren gurutzatzeko dis-
tantzia baino, eta gurutzagunean behar bezainbesteko ikuspena izan behar 
du kontrako noranzkoaren gurutzatzeko eta gelditzeko distantzietarako.

l)	� Zirkulazio-eragina: trafiko-aurreikuspena egunean 100 ibilgailutik gora denean 
eta bide-sarearen gaineko eragina puntako orduan 400 ibilgailu/ordutik gora de-
nean.

m)	� Seinaleztapena eta trafikoaren erregulazioa hobetzea, seinaleztapen horizonta-
lean eta bertikalean egin beharreko aldaketak barne.

n)	� Ibilgailuen eta oinezkoen arteko talken edo gatazken arriskua murriztea, sarbi-
deak lekuz aldatuz, ikuspena hobetuz edo trafikoa lasaitzeko neurri berriak eza-
rriz.

o)	� Indarrean dagoen hirigintza-plangintzarekin bat datorrela egiaztatzea.

2.	 Proiektua idazteko eta Bizkaiko Foru Aldundiari entregatzeko epeak
Laguntza emateko ebazpenean, proiektua idazteko eta Bizkaiko Foru Aldundiari en-

tregatzeko epea, baita dirulaguntzak justifikatzeko epea ere, jasoko dira, eskuragarri 
dagoen aurrekontuaren arabera.

Diruz lagundutako proiektu bakoitza, behin osorik idatzita eta sinatuta, deialdiaren 
urteari hurrengo urteko abuztuaren 1a baino lehen entregatu beharko da.

Azpiegituretarako eta Lurralde Garapenerako Sailak, salbuespenezko egoeretan eta 
interesdunaren aldez aurreko eskariarekin, saileko titularraren foru-agindu bidez, epea 
luzatu ahal izango du, justifikatutako kasuetan; luzapenaren iraupena diruz lagundutako 
kasu zehatzaren inguruabarrei egokituko zaio, eta, nolanahi ere, deialdiaren hurrengo 
urteko irailaren 30ean amaituko da eraikuntza-proiektua osorik idatzi eta entregatzeko 
epea.

3.	 Jasotako funtsen erabileraren justifikazioa
Onuradun diren udalek Azpiegituretarako eta Lurralde Garapenerako Sailera bida-

li beharko dute dirulaguntza justifikatzeko kontua, deialdiaren urteari hurrengo urteko 
urriaren 31n amaitzen den epean; kontu horri honako hau erantsiko zaio:

a)	� Diruz lagundutako eraikuntza-proiektua idazteko egindako lanen justifikazio-me-
moria, deskribapen labur bat eta balioztatutako zerrenda jasoko dituena, dirula-
guntza emateko ebazpenean ezarritako baldintzak bete direla justifikatuz, egin-
dako jardueren eta lortutako emaitzen adierazpenarekin

b)	� Diruz lagundutako proiektuen idazketari dagozkion fakturak eta, hala badagokio, 
ordainagiriak, bai eta azken fakturaren kopia proiektu diruz lagundu bakoitzerako 
bereizita aurkeztu beharrekoak.

c)	� Erakunde onuradunak beste administrazio edo entitate publiko-pribatu nazional 
edo nazioartekotik jarduera bera finantzatzeko beste diru-sarrera edo dirulagun-
tzarik jasotzen badu, haren zenbatekoa eta jatorria jakinarazi beharko ditu.

d)	� Publizitate egokia gauzatu dela egiaztatzen duen dokumentazioa.
e)	� Udalaren erantzukizunpeko adierazpena, proiektuaren idazketa osotasunean 

gauzatu dela eta dirulaguntzaren baldintzak bete direla egiaztatzen duena.
Azpiegituretarako eta Lurralde Garapenerako Sailak, salbuespenezko egoeretan eta 

aldez aurretik interesdunaren eskariarekin, saileko titularraren foru-agindu bidez, epea 
luzatu ahal izango du, justifikatutako kasuetan; luzapenaren iraupena diruz lagundutako 

kasu zehatzaren inguruabarrei egokituko zaio, eta, nolanahi ere, ordainketa justifikatu 
eta fakturak aurkezteko epea urte horretako abenduaren 31n amaituko da.

Diruz lagun daitezkeen gastutzat hartuko dira epearen barruan egin eta ordaindu di-
ren, beharrezkoak diren eta jarduketaren izaerari –hau da, dauden sarbideetan bide-se-
gurtasuna hobetzeko proiektuak idazteari– erantzuten dioten gastuak, betiere indarreko 
araudian behar bezala justifikatzen badira.

Maiatzaren 31ko 5/2005 Foru Arauaren 29. artikuluan ezarritakoaren ondorioetarako, 
gastua egindakotzat jotzeko, ezinbestekoa izango da ordainketa benetan egitea justifi-
kazio-aldia amaitu baino lehen.

Bizkaiko Foru Aldundiak dirulaguntzaren behin betiko likidazioa egingo du udalak 
proiektua idazteko lanengatik benetan ordaindutako kostu errealaren arabera, gastuok 
behar bezala justifikatu ondoren.

Dirulaguntza zenbateko jakin gisa ematen da; hortaz, udalerri onuradunak bere gain 
hartu beharko du aurrekontua guztiz gauzatzeko falta den finantzaketa-aldea. Dirulagun-
tza soilik murriztuko da V. tituluan aurreikusitako kasuetan.

4.	 Epeen edo betekizun teknikoen ez-betetzea
Epe horiek ez betetzeak, bai eta proiektu konstruktiboari ezarritako edozein betekizun 

ez betetzeak ere, dirulaguntza itzultzea ekarriko du, eta Bizkaiko 5/2005 Foru Arauak eta 
Bizkaiko 34/2010 Foru Dekretuak ezarritako erantzukizunak aplikatuko dira. Atal hone-
tan ezarritako epean justifikazioa aurkezten ez bada, itzulketa eskatu beharko da, eta 
Dirulaguntzei buruzko Foru Arauak ezarritako gainerako erantzukizunak aplikatuko dira.

11. oinarria.—�Dirulaguntza emateko prozedura
Dekretu honetan araututako dirulaguntzak lehia-konkurrentziako prozeduraren bi-

dez emango dira, hautaketa-prozedura bakar baten bitartez, 2005eko maiatzaren 31ko 
5/2005 Foru Arauak —Foru Administrazioak ematen dituen dirulaguntzen araubide juri-
diko orokorra arautzen duenak— ezarritakoari jarraituz.

Foru Dekretu honen ondorioetarako, lehia-konkurrentziatzat ulertuko da III. tituluan 
xedatutakoa aplikatuz dirulaguntzak emateko erabiltzen den sistema.

12. oinarria.—�Dirulaguntzaren ordainketa
1.	 Dirulaguntzak ematea ebazten denean, ordainketa bakarrean eta aldez aurre-

tik egingo da, emandako dirulaguntzaren zenbateko osoan eta inolako bermerik eskatu 
gabe, proiektua idazteko lanak gauzatzeko behar den finantzaketa gisa.

2.	 Dirulaguntza ordaindu aurretik, egiaztatuko da erakunde onuradunak zerga-be-
tebeharrak eta Gizarte Segurantzarekikoak eguneratuta dituela eta ez dela zordun itzul-
keta-prozeduraren ebazpen baten ondorioz.

3.	 Eginiko egiaztapenek erakusten badute erakunde onuraduna aurreko egoereta-
ko batean dagoela, ezin izango da dirulaguntza ordaindu.

4.	 Emandako dirulaguntza banku-transferentzia bidez ordainduko da dirulagun-
tza-eskaeran izendatutako kontu korrontera.

II. TITULUA
DIRULAGUNTZA GUZTIETARAKO XEDAPENAK

13. oinarria.—�Finantzaketa
Eman daitezkeen dirulaguntzak Bizkaiko Lurralde Historikoaren Aurrekontu Oroko-

rren kontura finantzatuko dira. Deialdiak ezarriko ditu dirulaguntzak finantzatzeko erabi-
liko diren aurrekontu-kreditu zehatzak.

14. oinarria.—�Beste dirulaguntza batzuekiko bateragarritasuna
Foru Dekretu honetan aurreikusitako dirulaguntzak bateragarriak izango dira helburu 

bererako beste administrazio edo entitate publiko zein pribatuek —Estatukoak, Europar 

Batasunekoak edo nazioarteko erakundeetakoak— emandako beste dirulaguntza, la-
guntza, diru-sarrera edo baliabideekin.

Hala ere, ez dira bateragarriak izango Bizkaiko Foru Aldundiak helburu bererako 
emandako dirulaguntza, laguntza, diru-sarrera edo baliabideekin.

Ezin izango dira dirulaguntza honen kargura finantzatu beste laguntza edo baliabide 
batzuek haren guztizko zenbatekoa osorik estali duten gastuak.

Inola ere, emandako dirulaguntzaren zenbatekoak ezin izango du gainditu jarduera 
diruz lagunduaren kostu osoa, bakarrik edo beste laguntzekin batera.

Muga horietakoren bat gaindituz gero, soberakinari dagokion zenbatekoa kenduko 
zaio emandako laguntzari.

Erakunde onuradunek Azpiegituretarako eta Lurralde Garapenerako Sailari jakinara-
zi beharko diote, jakin bezain laster eta, edonola ere, funtsak justifikatu aurretik, jarduera 
diruz lagunduak finantzatzeko lortu dituzten beste dirulaguntza, laguntza, diru-sarrera 
edo baliabideen gaineko informazioa. Era berean, aurkeztu beharko dute eman izan 
baldin bada beste dirulaguntzen itzulketa-gutunen kopia.

Aurrekokoa 5/2005 Foru Arauaren 18.3 eta 18.4 artikuluetan xedatutakoari jarraikiz 
aplikatuko da, eta, behar izanez gero, emandako ebazpena aldatzea edo itzulketa-pro-
zedura hastea ekar dezake.

Finantzaketa bikoiztua egonez gero, erakunde onuradunak diruz gehiegi jasotako 
zenbatekoa eta aplikatu beharreko berandutze-interesak itzuli beharko ditu.

Gainera, dirulaguntzen arloko arau-hausteen erregimen aplikagarriaren arabera 
zehapenak ezarri ahal izango dira.

15. oinarria.—�Laguntzaren publizitatea
Dekretu honen babesean laguntzak jasotzen dituzten erakundeek jaso duten lagun-

tzaren publizitatea egin beharko dute, 5/2005 Foru Arauaren 17.3 artikuluan ezarritakoa-
ren arabera.

Berezi-bereiziki, diruz lagundutako jardueren edo ekintzen finantzaketaren izaera pu-
blikoa behar bezala zabaltzera behartuta egongo dira, Bizkaiko Foru Aldundiaren irudi 
instituzionala (Sailaren logotipoa) txertatuz, eta finantzaketa publikoari buruzko aipame-
nak eginez kartel, plaka oroigarri, material inprimatuetan (argitalpenak, esku-orriak, etab.), 
euskarri elektroniko edo audiobisualetan (material audiobisuala, publizitatea, web orriak, 
etab.) nahiz komunikabideetan eginiko aipamenetan, bai gaztelaniaz bai euskaraz.

III. TITULUA
DIRULAGUNTZAK EMATEKO PROZEDURA

16. oinarria.—�Prozedura antolatu eta instrukzioa egiteko organo eskudunak
Instrukzio-organoa Lurralde Garapeneko zuzendari nagusiak eta Ebaluazio Tekni-

koaren Batzorde batek osatuko dute, eta batzorde hori hiru teknikok osatuko dute, hurre-
nez hurren, Bide Segurtasunerako Zerbitzukoa, Ustiapen Zerbitzukoa eta Kontserbazio 
Zerbitzukoa.

Dirulaguntzen emateko prozeduraren antolaketan, instrukzioan eta ebazpenean es-
kumenak dituzten organoen osaeran, bi sexuak modu orekatuan ordezkatuta egoteko 
beharra kontuan hartuko da; ulertuko da gutxienez biak ordezkatuta egon behar dutela, 
1/2023 Legegintzako Dekretuaren 26. artikuluan eta 4/2018 Foru Arauaren 44. artikuluan 
xedatutakoaren arabera.

17. oinarria.—�Eskabideak aurkezteko modua eta epea
Dirulaguntza-eskabideak —deialdia egin duen organoari zuzenduta— eta nahitaez-

ko dokumentazio osagarria aurkezteko epea eta modua deialdi bakoitza onartzen duen 
ebazpenean zehaztuko dira.

18. oinarria.—�Espedientearen instrukzioa
Eskabideen espedienteen instrukzioa honela egingo da:
Instrukzio-organoak egiaztatuko du erakunde eskatzaileak onuradun izateko baldin-

tzak betetzen dituela.
Eskabideak jasotakoan, ez badatoz oso-osorik beteta, haien aurkezpenean akatsak 

hautematen badira, edo kasuan-kasuko deialdiek ezarritako dokumentazioa ez bada 
aurkezten, instrukzio-organoak errekerimendua egingo dio erakunde eskatzaileari ha-
mar (10) egun balioduneko epean (jakinarazpena egin eta biharamunetik zenbatzen ha-
sita) gabezia konpon dezan edo nahitaez aurkeztu beharreko agiriak aurkez ditzan, eta 
ohartaraziko dio ezen, horrela egiten ez badu, eskaeran atzera egindakotzat joko dela, 
horretarako beren-beregi emango den ebazpen baten bidez, 39/2015 Legearen 21. eta 
68. artikuluetan xedatutakoari jarraikiz.

Nolanahi ere, instrukzio-organoak entitate eskatzaileari eskatu ahal izango dizkio jar-
duketa behar bezala ulertu eta ebaluatzeko beharrezkotzat jotzen dituen dokumentu eta/
edo informazio osagarri guztiak.

19. oinarria.—�Ebaluazio-irizpideak
Aurkeztutako eskabideak ebaluatzeko, Ebaluazio Teknikoaren Batzordeak honako 

irizpide hauek hartuko ditu kontuan, gehienez 100 puntu emanez:
1)	� Bide-segurtasuna hobetuko zaion errepidea zein foru-saretakoa den (gehienez 

35 puntu):
		 Lehentasunezko sarea (sare gorria): 35 puntu.
		 Oinarrizko sarea (laranja): 30 puntu.
		 Eskualdeko sarea (berdea) eta sare osagarria (urdina): 25 puntu.
		 Sare lokala (horia): 15 puntu.
2)	� Errepideen foru-sareko udal-mugarteko luzera (gehienez 15 puntu), autobide eta 

autobia gisa inbentariatutako bideak alde batera utzita:
		 5 km baino gutxiago: 5 puntu.
		 5 eta 10 km bitartean: 10 puntu.
		 10 km baino gehiago: 15 puntu.
3)	� Sarbidearen inguruko istripu-tasa (gehienez 30 puntu):
		� Deialdiaren aurreko bost urteetan erregistratutako istripu-tasa baloratuko da, 

foru-errepidearekiko lotura-puntutik 200 m aurrera eta 200 m atzera egindako 
tartean. Puntuazioa metagarria izango da faktore hauen arabera:

		 a)	� Istripu-tasa biktimaduna (gehienez 10 puntu):
			  Gutxienez biktimadun 1 istripu: 5 puntu.
			  Istripuren batek zauritu larriak edo hildakoak eragin baditu: 10 puntu.
		 b)	� Kolektibo kalteberen inplikazioa duten istripuak (txirrindulariak, oinezkoak 

edo motor-gidariak; gehienez 10 puntu):
			  Gutxienez kolektibo kalteberetako kide bat inplikatu duen istripu 1: 5 puntu.
			�  Istripu horietakoren batek zauritu larriak edo hildakoak eragin baditu: 10 

puntu.
		 c)	� Istripu kopuru osoa (gehienez 10 puntu):
			  Guztira 3 eta 5 istripu artean: 5 puntu.
			  5 istripu baino gehiago: 10 puntu.
4)	� Udalerri eskatzailearen tamaina (gehienez 20 puntu):
		 1.000 biztanle baino gutxiagoko udalerriak: 20 puntu.
		 1.000 eta 2.500 biztanle bitarteko udalerriak: 10 puntu.

20. oinarria.—�Proposamenen ebaluazioa
Lehenik eta behin, instrukzio-organoak aurkeztutako proiektu-proposamen guztiak 

berrikusiko ditu, diruz lagungarriak diren proiektuak zehaztu eta direnik ez direnak baz-
tertzeko, 4. oinarrian xedatutakoarekin bat; proiektu horiek ez dira ebaluatuko.

Ondoren, instrukzio-organoak banan-banako balorazioa egingo die onargarritzat 
jotako proiektu guztiei, lehentasun-ordena bat sortuz bide-segurtasuneko irizpideetan 
eta 19. oinarrian ezarritako beste faktore batzuetan oinarrituta. Ordena horrek jarduketa 
bakoitzaren beharrizan erlatiboa zehaztuko du, bide-segurtasuna hobetzeko eragin han-
diena dutenak lehenetsiz.

Lehen esleipen-txandan, udalerri eskatzaile bakoitzeko puntuaziorik handiena duen 
proiektua jasoko duen zerrenda integratu bat egingo da; zerrenda hori puntuazioaren 
arabera handienetik txikienera ordenatuko da, eta dirulaguntzak zorrotz ordena horri ja-
rraituz esleituko dira, kreditu erabilgarria agortu arte edo onartutako eskabideak dituzten 
udalerri guztiek esleipena izan arte.

Lehen txanda ebatzi ondoren kreditu erabilgarria geratuko balitz, hurrengo txandak 
egingo dira modu analogikoan: lehenik, finantzaketa jaso duten proiektuak baztertuko 
dira, eta, gainerakoen artean, udalerri bakoitzeko oraindik finantzatugabe dagoen pun-
tuaziorik handiena duen proiektua sartuko da; zerrenda hori berriro ordenatuko da pun-
tuazioaren arabera, eta, hala badagokio, bigarren dirulaguntza bat adjudikatuko da uda-
lerri bakoitzeko, kreditu erabilgarria egon bitartean, eta horrela jarraituko da ondorengo 
txandetan ere.

Puntuazioan berdinketa gertatuz gero, aurreko deialdietan onuradun izan ez diren 
udalerriek izango dute lehentasuna; berdinketak iraungo balu, biztanleria txikiagoa dute-
nek izango dute lehentasuna.

Hala ere, aurkeztutako proiektu guztiek 3. oinarrian ezarritako baldintzak betetzen 
badituzte, eta deialdian ezarritako kredituak nahikoa badira horietako guztiei oinarri 
hauen arabera dagokiekeen gehieneko zenbatekoan erantzuteko, balorazioa eta lehen-
tasun-ordena ezartzea ezerezean utzi ahal izango da, eta zuzenean egingo da dirula-
guntza emateko proposamena.

Ebaluazio Teknikoaren Batzordeak txosten tekniko bat egingo du, egindako ebalua-
zioaren emaitza zehaztuz, 19. oinarrian jasotako adjudikazio-irizpideak kontuan hartuta; 
onartutako eta puntuatutako proiektu-proposamenak zerrendatuko dira, bai eta 4. oina-
rrian xedatutakoarekin bat ez-diruz-lagungarritzat jotzeagatik baztertutakoak ere, azken 
horien ebaluaziorik egingo ez dela adierazita.

Txosten hori instrukzio-organoari igorriko zaio, eta honek behin-behineko ebaz-
pen-proposamena emango du.

21. oinarria.—�Ebazpen-proposamena
Ebazpen-proposamen behin-behinekoak, behar bezala arrazoituta, aurkeztutako 

proiektu guztiak jasoko ditu, bereizita: (i) diruz lagungarriak ez direlako baztertutakoak, 
4. oinarriaren arabera baztertzeko arrazoia labur adierazita, eta (ii) onartu eta baloratuta-
koak, lortutako puntuazioarekin eta dagokien lehentasun-ordenarekin.

Ebazpen-proposamen behin-behinekoa interesdunei jakinaraziko zaie, eta hamar 
eguneko epea emango da alegazioak egiteko.

Alegazioak, hala badagokio, aztertu ondoren, instrukzio-organoak, Ebaluazio Tek-
nikoaren Batzordearen aurretiazko txostenarekin, behin betiko ebazpen-proposamena 
egingo du; proposamen horretan jasoko dira dirulaguntza emateko proposatzen diren 
erakunde eskatzaileen zerrenda, diruz lagundutako proiektua edo proiektuak eta haien 
zenbatekoa, egindako ebaluazioa eta jarraitutako balorazio-irizpideak zehaztuz; era be-
rean, arrazoituta jasoko dira baztertutako proiektu-proposamenak eta ez esleitutakoak.

Instrukzio-organoak Azpiegituretarako eta Lurralde Garapenerako Saileko foru-di-
putatuari igorriko dio ebazpen-proposamena ebaluazioaren emaitzarekin; dirulaguntza 
emateko ebazpena Azpiegituretarako eta Lurralde Garapenerako foru-diputatuak hartu-
ko du.

22. oinarria.—�Aurrekontu-muga
Dirulaguntza jasotzeko aurkezten diren eskabideetatik, laguntzetarako ezarri den 

partidan izendatutako aurrekontu-ahalmenak uzten dituen adina besterik ez dira hauta-
tuko, eta, hala badagokio, partida horretan gerta daitezkeen gehikuntzek proposamen 
gehiago diruz laguntzea ahalbidetzen badute.

23. oinarria.—�Ebazteko epea
Foru-dekretu honen babesean aurkeztutako eskabideak ebazteko gehieneko epea 

hiru (3) hilabetekoa izango da, deialdirako eskabideak aurkezteko epea amaitzen dene-
tik aurrera zenbatuta.

Organo eskudunak aurkeztu diren eskabide guztiei buruzko ebazpen espresua eman 
behar badu ere, ebazpena eta jakinarazpena emateko epea iraungita ebazpen espresu-
rik eman ez badu, ulertuko da eskabidea administrazio-isiltasunez ezetsi dela, 39/2015 
Legearen 25. artikuluan xedatutakoarekin bat etorrita.

24. oinarria.—�Laguntza emateko ebazpena
Azpiegituretarako eta Lurralde Garapenerako Saileko foru-diputatuak, foru-agindu 

bidez, laguntzak emateko edo, hala badagokio, ukatzeko ebazpena emango du.
Foru-dekretu honetan edo deialdi bakoitzeko araudian xedatutakoa kasu bakoitze-

ra egokitu eta aplikatzeko, dirulaguntza emateko ebazpenean baldintza bereziak ezarri 
ahalko dira, proiektuen izaera berezia dela-eta edo gertatzen diren beste inguruabar 
batzuk direla-eta, komenigarritzat jotzen denean.

Ebazpena Bizkaiko Aldizkari Ofizialean argitaratuko da, 5/2005 Foru Arauaren 17. 
artikuluan eta 39/2015 Legearen 45. artikuluan ezarritakoaren arabera.

Ebazpenean, erakunde eskatzaileak eta aurkeztutako proiektuak edo jarduketak 
identifikatuko dira; dirulaguntza ematen zaien proiektuen kasuan, diruz lagun daitekeen 
gastua, emandako laguntzaren zenbatekoa, eta zein partidaren eta urtekoren kargura 
finantzatuko den adieraziko dira. Dirulaguntza ukatzen zaien jarduketen kasuan edo di-
ruz lagungarritzat jo arren dirulaguntzarik jasoko ez duten proiektuen kasuan, ukatzeko 
arrazoia berariaz adieraziko da.

Deialdiaren ebazpena eman ondoren, ez dira onartuko aldaketak bertan onartutako 
proiektuen zerrendan, salbu eta aurrekontu-partidan gertatzen diren gehikuntzek propo-
samen gehiago diruz laguntzea ahalbidetzen dutenean.

Deialdia ebazten duen foru-agindua eskabidea aurkeztu duten erakunde guztiei ja-
kinaraziko zaie, eta, betiere, dirulaguntza ematen zaien entitate onuradunen zerrenda 
jasoko du, banakako zenbatekoekin; era berean, sartu beharko dira onartu ez diren edo 
baztertutako eskaeren berri, eta, onartu arren, irizpideak aplikatuta hautatuak izan ez 
direnez dirulaguntzarik jasotzen ez dutenen berri, baldin eta onartutako eskaeren zenba-
teko osoak deialdian ezarritako gehieneko zenbatekoa gainditzen badu.

25. oinarria.—Errekurtsoak
Prozeduraren ebazpenaren aurka, administrazio-bidea amaitzen baitu, interesdunek 

administrazioarekiko auzien errekurtsoa jarri ahal izango dute jakinarazpenaren biha-
ramunetik bi hilabeteko epean, Administrazioarekiko Auzien Epaitegian; bestela, eta 
aipatutako errekurtsoaren aurretik, aukerako izaeraz, errekerimendu-idazkia aurkez de-
zakete, Administrazioarekiko Auzien Jurisdikzioa arautzen duen 1998ko uztailaren 13ko 
29/1998 Legearen 44. artikuluan xedatutako baldintzetan.

26. oinarria.—�Dirulaguntzari uko egitea
Deialdia ebatzi ondoren, erakunde onuradunen batek dirulaguntzari uko egiten badio, 

liberatutako kreditua berriro esleitu ahal izango da, beste deialdi bat egin beharrik gabe; 
ebaluazio-zerrendan dagoen eta baldintzak betetzen dituen eta aurrekonturik ez izatea-
gatik onuradun izan ez den hurrengo erakundeari esleituko zaio.

Ebaluazio-irizpideetan ezarritako lehentasun-hurrenkerari jarraituz egingo da berres-
leipena, baldin eta uko egiteak kreditu nahikoa sortzen badu funts nahikorik ez izateaga-
tik aldez aurretik ukatutako eskabideetako bati erantzuteko, gutxienez.

Kasu horietan, Bizkaiko Foru Aldundiak dirulaguntza emateko proposamenaren berri 
emango dio dagokion erakundeari.

Uko egitea aurkezteko gehieneko epea hamar (10) egun baliodunekoa izango da, 
erakunde interesdunari dirulaguntza emateko ebazpena jakinarazten zaionetik hasita. 
Epe hori igarota, uko egite oro dirulaguntza emateko baldintzen ez-betetzetzat joko da.

27. oinarria.—�Jakinarazpen elektronikoa
Erakunde interesdunei egindako jakinarazpenak bitarteko elektronikoen bidez egingo 

dira, 39/2015 Legean aurreikusitakoaren arabera.

IV. TITULUA
DIRULAGUNTZEN KUDEAKETARI ETA JUSTIFIKAZIOARI  

BURUZKO XEDAPEN OROKORRAK

28. oinarria.—�Erakunde onuradunen betebeharrak
Erakunde onuradunek dirulaguntza onartzeak esan nahi du Bizkaiko Foru Adminis-

trazioak emandako dirulaguntzen araubide juridiko orokorra arautzen duen 2005eko 
maiatzaren 31ko 5/2005 Foru Arauaren oro har ezarritako indarreko betebeharrak eta 
oinarri hauetatik ondorioztatzen direnak bete behar dituztela.

29. oinarria.—�Jarraipena egiteko ahalmena
Azpiegituretarako eta Lurralde Garapenerako Sailak beharrezkotzat jotzen dituen 

agiri eta informazio osagarri guztiak eskatu ahal izango dizkio erakunde eskatzaileari, 
jardueraren jarraipena behar bezala egin ahal izateko.

30. oinarria.—�Baldintzak aldatzea
Erakunde onuradunak nahitaez eman beharko du aldaketen berri, dirulaguntza ema-

teko aintzat hartutako inguruabarren batean (objektiboa izan zein subjektiboa) aldaketa-
rik gertatuz gero.

Dirulaguntzaren pertsona edo erakunde onuradunak, bere aurkeztutako justifika-
zioan, adierazten badu aldaketa batzuk egon direla dirulaguntza emateko kontuan hartu 
ziren baldintzetan, ebazpena aldatzea ekar zezaketenak, eta aldaketa horiek guztiak 
onartzeko ez bada bete aurretik bete beharreko baimen administratiboa lortzeko izapi-
dea, orduan, dirulaguntza eman duen organoak onartu egingo du aurkeztutako justifika-
zioa, baldin eta onartze horrek ez badie kalterik eragiten hirugarrenen eskubideei; hala 
ere, horrek ez du salbuetsiko erakunde onuraduna 5/2005 Foru Arauaren arabera izan 
ditzakeen zehapenetatik.

V. TITULUA
DIRULAGUNTZAK ITZULTZEA

31. oinarria.—�Borondatezko itzulketa
Borondatezko itzulketa da onuradunak Administrazioaren inolako errekerimendurik 

gabe egiten duena.
Itzulketa eskatzeko, erakunde onuradunak idazki bat bidali beharko dio Azpiegitu-

retarako eta Lurralde Garapenerako Saileko foru-diputatuari, honako hauek adierazita:
a)	� Erakundearen izena eta identifikazio fiskaleko zenbakia.
b)	� Legezko ordezkariaren izen-abizenak eta identifikazio fiskaleko zenbakia.
c)	� Borondatezko itzulketa egiteko arrazoien azalpena.
d)	� Lekua, data eta ordezkariaren sinadura.

Eskaera jasotakoan, ordainketa-gutuna egingo da itzuli beharreko zenbatekoarekin, 
eta, hala badagokio, aplikatzekoak diren berandutze-interesak gehituko dira.

32. oinarria.—�Ez-betetzeen ondoriozko itzulketa
Kasu hauetan itzuli beharko da dirulaguntza:
a)	� Bizkaiko 5/2005 Foru Arauaren 33. artikuluan dirulaguntzak itzultzeko ezarritako 

kausen bat gertatzen denean.
b)	� Diruz lagundutako proiektu konstruktiboaren idazketa —osoa edo partziala— ez 

egitea; halakotzat joko da dokumentua aurkezten ez denean edo funtsezko hu-
tsuneekin aurkezten denean.

c)	� Proiektua epez kanpo entregatzen denean.
d)	� Funtsen aplikazioa behar bezala justifikatzen ez denean.
e)	� Egindakoa justifikatzen ez denean, edo behar bezala edo nahiko justifikatzen ez 

denean, dekretu honetan ezarritakoaren arabera.
f)	� Aitortu gabeko beste dirulaguntza edo diru-sarrera batzuekin finantzaketa bikoi-

tza hautematen denean.
g)	� Erakunde onuradunak ez badu Bizkaiko Foru Aldundiak proiektu eraikitzailearen 

idazketa-lanen jarraipen eta egiaztapenerako eskatutako informazioa ematen.
h)	� Proiektuaren idazketan sartzeko aurreikusitako jarduketen gainean desbideratze 

esanguratsua gertatu bada aldez aurretiko baimenik gabe.
i)	� Dirulaguntzen gaian aplikatzekoa den foru-araudian eta oinarri hauetan aurreiku-

sitako beste edozein kasu.

33. oinarria.—�Ez-betetzeen mailakatzea
Bizkaiko 5/2005 Foru Arauaren 16.2.k) artikuluan xedatutakoarekin bat, dirulaguntza 

ematean ezarritako baldintzak ez betetzeak graduatzeko honako proportzionaltasun-iriz-
pide hauek ezartzen dira; instrukzio-organoak estimatuko ditu, egindako lanak proiektu 
osoarekiko eta jasotako zenbatekoekiko duen proportzioaren arabera:

a)	� Proiektu konstruktiboaren idazketa guztiz ez egitea: dirulaguntza kobratzeko es-
kubidea galtzea ekarriko du, eta, dagoeneko ordainduta badago, jasotako zen-
bateko osoa itzuli beharko da, dagokion berandutze-interesarekin batera.

b)	� Proiektu konstruktiboaren idazketa partzialki ez egitea: egikaritu ez den zatiari 
dagokion dirulaguntzaren zati proportzionala kobratzeko eskubidea galtzea eka-
rriko du, 5/2005 Foru Arauaren 33. artikuluaren proportzionaltasun-printzipioari 
jarraikiz. Bidegabe jasotako zenbatekoa itzuli beharko da, dagokion berandu-
tze-interesarekin batera.

c)	� Dirulaguntzak ez badira justifikatzen eta justifikazioa nahikoa ez bada edo aka-
tsak baditu, dekretu honetan ezarritakoaren arabera: galdu egingo da ezarritako 
epeen barruan justifikatu gabeko zatia kobratzeko eskubidea eta, hala badago-
kio, bidegabe jasotako kopurua eta dagozkion berandutze-interesak itzuli behar-
ko dira.

34. oinarria.—�Itzultzeko prozedura
Organo eskudunak itzultzeko prozeduraren hasiera jakinaraziko du, eta hamar (10) 

egun balioduneko epea emango du alegazioak aurkezteko.
Alegazioak aztertu ondoren ez-betetze bat dagoela berresten bada, itzulketa egiteko 

ebazpena emango da, eta itzuli beharreko zenbatekoa zehaztuko da, bai eta ordainketa 
egin zenetik ebazpena eman arte sortutako berandutze-interesak ere.

Eskatutako zenbatekoa Bizkaiko Foru Aldundiak igorritako ordainketa-gutunaren bi-
dez itzuliko da

VI. TITULUA
DIRULAGUNTZEN ARLOKO ARAU-HAUSTE ADMINISTRATIBOAK

35. oinarria.—�Zehapen-prozedura
1.	 5/2005 Foru Arauaren IV. tituluan xedatutakoa aplikatuko da.
2.	 Aplikatu beharrekoa izango da 39/2015 Legean ezarritakoa, bai eta Euskal Ad-

ministrazio Publikoen zehapen-ahalmenari buruzko 2023ko martxoaren 16ko 1/2023 Le-
gean, lehendabizikoaren aurka ez doan heinean, xedatutakoa.

3.	 Diruz lagundutako proiektua ez bada gauzatzen edo zati bat baino gauzatzen ez 
bada, eta Azpiegituretarako eta Lurralde Garapenerako Sailari aldez aurretik arrazoiak 
egiaztatzen dituen komunikaziorik egiten ez bazaio, zehapen-prozedura hasi ahal izan-
go da, Bizkaiko 5/2005 Foru Arauaren V. tituluan ezarritakoaren arabera.

4.	 Prozedura horretan, proportzionaltasun-irizpideak aplikatuko dira, alderdi hauek 
kontuan hartuta:

a)	� Proiektua zenbateraino ez den bete.
b)	� Jaso baina justifikatu ez diren zenbatekoak.
c)	� Erakunde onuradunak ez-betetzeak errepikatu dituen ala ez.

AZKEN XEDAPENAK

Azken Xedapenetako Lehenengoa.—Araubide juridikoa
Oinarri arautzaile hauetan aurreikusi ez diren kasuetarako, osagarri gisa aplikatze-

koak izango dira manu hauek: 5/2005 Foru Araua, maiatzaren 31koa, Foru Administra-
zioak ematen dituen diru-laguntzen araubide juridiko orokorra arautzen duena; 34/2010 
Foru Dekretua, martxoaren 23koa, zeinaren bidez 5/2005 Foru Araua garatzen duen 
Dirulaguntzei buruzko Erregelamendua onesten baita; 39/2015 Legea, urriaren 1ekoa, 
Administrazio Publikoen Administrazio Prozedura Erkidearena; administrazio-zuzenbi-
deko gainerako arauak eta, azkenik, manu horietan ere aurreikusita ez badago dena 
delako kasua, izaeragatik aplikatu daitezkeen zuzenbide pribatuko arauak.

Gainera, Bizkaiko Gardentasunari buruzko 2016ko otsailaren 17ko 1/2016 Foru 
Araua ere aplikatuko da, emandako diru-laguntzak direla-eta haren 9. artikuluaren g) 
letran ezarritako kudeaketa publikoari buruzko informazioari dagokionez.

Oinarri hauetan araututako diru-laguntzak ez dira estatu-laguntzak, Europar Bata-
sunaren Funtzionamenduari buruzko Tratatuaren 107. artikuluko 1. apartatuan ezarri-
takoaren arabera, ez baitiete eragiten estatu kideen arteko merkataritza-trukeei. Diruz 
lagun daitezkeen jarduketek tokiko izaera nabarmena dute, eta diru-laguntzen erakunde 
onuradunak interes publikoko jarduerak garatzen dituzten tokiko erakundeak dira, eta ez 
jarduera ekonomiko bat egiten dutenak; beraz, laguntzen helburua ez da enpresa edo 
sektore jakin bati mesede egitea, gizarteari oro har onurak ekartzea baizik.

Azken Xedapenetako Bigarrena.—Arauen garapena
Ahalmena ematen zaio Azpiegituretarako eta Lurralde Garapenerako Saileko titula-

rrari foru-dekretu hau garatzeko beharrezkotzat jotzen dituen xedapen guztiak emateko.

Azken Xedapenetako Hirugarrena.—Eskumenen delegazioa
Ahalmena ematen zaio Azpiegituretarako eta Lurralde Garapenerako foru-diputatuari 

eskaerak aurkezteko epea luzatu edo ixteko, sistema edo dagokion aplikazioa ohiko mo-
duan funtzionatzea ezinezko bihurtzen duen gorabehera tekniko bat gertatzen denean, 
2015eko urriaren 1eko 39/2015 Legearen, Administrazio Publikoen Administrazio Proze-
dura Erkidearen, 32.4 artikuluan aurreikusitakoaren arabera, edo aurrekontu-zuzkidura 
agortzen edo handitzen denean.

Era berean, baimena ematen zaio Azpiegituretarako eta Lurralde Garapenerako fo-
ru-diputatuari aurrekontu-eskuraegonak agortzen ez badira dirulaguntzen deialdi berriak 
irekitzea adosteko.

Azken Xedapenetako Laugarrena.—Interpretazioa
Oinarri arautzaile hauen interpretazioa, aplikazioa eta ondorioak direla-eta sor daite-

keen edozein zalantza Azpiegituretarako eta Lurralde Garapenerako Saileko foru-dipu-
tatuak ebatziko du, instrukzio-organoak proposatuta.

Azken Xedapenetako Bosgarrena.—Aurrekontu-zuzkidura
Urteko deialdi bakoitzean zehaztuko da diru-laguntzak emateko zenbateko osoa, bai 

eta zein aurrekontu-partidaren kargura finantzatuko diren ere.
Bizkaiko Lurralde Historikoaren Aurrekontu Orokorretan dagokion ekitaldirako ezarri-

tako diru-baliabideen arabera esleituko da aurrekontua.
Halaber, eskabide guztiak ebatzi ondoren aurrekontu-mugara iritsi ez bada, gas-

tu-baimena deuseztatzeko izapidea egingo da soberan geratzen den zenbatekoan, eta 
horretarako ez da beharrezkoa izango foru-dekretu hau aldatzea.

2010eko martxoaren 23ko 34/2010 Foru Dekretuaren 43. artikuluan xedatutakoa-
ren babesean, dirulaguntzen zenbateko osoa handitu ahal izango da, emate-ebazpena 
baino lehen, gehienez ere 100.000,00 euro gehigarri arte, betiere organo eskudunaren 
ebazpen bidez kreditu-eskuraegonaren berri ematen bada; handitze horrek ez du ekarri-
ko deialdi berria irekitzea eta ez du Foru Dekretu hau aldatzea ere.

Horrez gain, deialdiari lotutako gastu-espedienteak aldez aurretik izapidetu ahal izan-
go dira kontraprestazioa gauzatuko den urtearen aurreko aurrekontu-ekitaldian, 2013ko 
abenduaren 3ko 5/2013 Foru Dekretu Arauemaileko 56. artikuluan —abenduaren 29ko 
5/2006 Foru Araua, Aurrekontu Orokorren testu bategina onesten duena— xedatutakoari 
jarraikiz.

Azken Xedapenetako Seigarrena.—Indarrean jartzea
Foru-dekretu hau Bizkaiko Aldizkari Ofizialean argitaratu eta hurrengo egunean jarri-

ko da indarrean.

